
Gorputza Call Process

Gorputza Call Process deialdi publiko internazionalaren emaitzen erakusketa.

Ekainaren 3a eta uztailaren 17a bitartean Noventa Gradosen.

Inaugurazioa uztailaren 3an arratsaldeko 8etan.

Artista parte-hartzaileak banan-banan

1. La Calderako bizilagun gonbidatuak:

- Elena Albert, Barcelona.

Arkitektoa,  La Poderosa kolektiboko partaidea. Euskal Herriko Unibertsitatean lizentziatua, Kingston University, Londresen urte betez ikasten egondakoa eta amaierako proiektua Lisboan burutu izan du. Carmelo Salazar, Bea Fernández, Peter Michael Dietz, Mónica Muntaner bezalako artistekin lankidetzan aritu izan da besteak beste. Alikanteko Jpetg-arekin lotutako Jarduera pedagogiko bat garatzen du. Elena Albert La Calderako artista bizilaguna da gaur egun. 

Lanaren izenburua: NOTA 4 

Iraupena: 2’ 40’’

Errealizazioa: Elena Albert

Elkarlana: Iñigo Yoldi

2005eko urria eta abendua bitartean eta Side Inserts in a Common Surface bezala izendatu duen prozesuaren baitan buruturiko lanaren jarraipenaz baliatuz  ‘’anotazio’’ gisara gauzatu du bere lana. Egunerokotasun bateko ingurune-ekintza-kokapen arteko erlaziotik abiatzen da bere lana eta plano desberdinen artean ematen diren mugimenduak aztertzen ditu, hustuketa edo desbideratze bitartez, faltsukeriaren edo egiazkotasunaren erlatibitatetik eta eskala eta subjetibitatearen gertakarien bitartez

· The Guinea Pig Collective (Blackbox), Alemania, Austria.
The Guinea Collective, Dietmar Suoch (Alemania) multimedia artista, Christine Hinterkörner (Austria) bakarlari eta musikagilea eta Iris Heitzinger (Austria) koreografo eta performer-ak osauriko kolektibo bat da.  Hiru artistak, berauen artean hain desberdinak izanik, beren indarrak batzen dituzte norberak artearekiko daukan ulerkeraren inguruan diskurtso bateratu bat osatu eta zabaltzeko. Hauxe da guztien arteko elkarlanean osaturiko lehen lana.

The Guinea Collective ere La Calderako bizilagun ditugu momentu honetan Blackbox lanarekin. 

Lanaren izenburua: Blackbox

Ideia: Iris Heitzinger, Dietmar Suoch, Christine Hinterkörner

Performance/koreografia: Iris Heitzinger

Multimedia diseinua: Dietmar Suoch

Musika eta ahotsa: Christine Hinterkörner

Argi diseinua: Hannes Peithner - Lichtenfels

Edizioa: Radka Vachalova

Kamarak: Ricardo Salas, Luzi Katamay, Christian Dietl

Blackbox lanaren making of hau da 3 artista hauen batasunaren frogarik adierazgarriena. Dantza garaikidea, musika esperimentala eta azkeneko joera bisualak fusionatuz elkarlanean sortu duten ekintza bat izan da berau. Norbere kaos eta mugetatik habiatuz ibilbide bateratu bat  lortzen dute eta honen emaitza bezala; Blackbox.

· Roser López Espinosa (Miniatura)

Arean, Espai de dansa i creació de Barcelona, hasi zituen Roser López Espinosak dantza garaikideko ikasketak eta Jaume Mirórekin jarraituko du ondoren bere entrenamendu fisikoa. Amsterdameko Theaterschool Dantza Garaikideko Departamenduan graduatu eta SNDOn koreografia tailerrekin jarraituko du ondoren. 2005ean danceWEB-Europe (Festival ImpulsTanz, Viena) beka eskuratu zuen eta 2006an Tanz im Augusterako beste ikasketa beka bat Berlinen. Magpie Music Dance Companyn ikasi du ere dantzari moduan Marta Reig Torres koreografarekin. Susana Amarante Duarte-ren Coping, Àngels Margarit-en Flexelfs bezelako produkzioetan edo eta Íker Gómez eta Clara Gayo-ren proiektuetan lanean jardun ostean 2006an The lizard’s skin bakarlana sortzen du eta 11MASDANZA (Kanariar uhartetako Dantza Garaikideko Jaialdi Internazionala)-ko Banako Lehiaketako Lehen Saria eskuratzen du. Orduz geroztik Espainia, Holanda, Txekiar Errepublika eta Japoniako jaialdi internazionaletan aurkeztua izan da. 2007an bere bigarren bakarlana sortzen du: Còncau eta 2008an Còncau, II proiektua garatzen du; hau ere internazionalki saritua izanik. Beste hainbat proiektu ondoren La Calderako bizilaguna da orain Roser.

1. Lanaren izenburua: The Lizard’s SkinKontzeptua, koreografia eta dantza: Roser López EspinosaIluminazioa: Katinka MaracArgiztapen teknikariak: Katinka Marac i Daniel CaballeroSoinua: Lars SkoglundAholkularitza artistikoa: Marta Reig Torres i Renée Copraij

Definitzen gaituenaren eta aldagarria zaigunaren artean tarte estua dago, tarte horri buruzko galderatik jaiotzen da  The lizard’s skin (sugandilaren azala). Mugimendua, espazioa eta begirada aztertzen dituen emakume bat. Eta prozesu honetan kontrajartzen diren eta aldi berean elkarren osagarri  diren emanaldiak erakustarazten ditu bere hasierako keinuei uko egin gabe.

2. lanaren izenburua: Miniatura

Kontzeptua eta zuzendaritza: Roser López Espinosa

Sortzailea eta dantza: Maria Campos Arroyo y Roser López Espinosa

Musika: Ilia Mayer

Iuminazio diseinua: Katinka Marac

Aholkularitza artistikoa: Àngels Margarit

Ekoizpena: L'Escènica

Ñimiñoak (miniatura), eskala oso txikian egindako argazki eta irudiak dira. Batzuk zein besteak erraz manipula daitezke eta honek ahul eta aldakor bilakatzen dituzte. Miniatura eszenaratzen diren elementuen manipulazio pieza bat da: gorputza, mugimendua, bideoa, musika eta eszena espazioa. Objetu eta gorputz manipulatzaileetan bilakatuko gara, argazki eta ardatz, perspektiba bitartez dimentsio erreala birmoldatzen duen irudimenezko paisaia. Musika kaxako panpinen eta argazki zaharretako begirada zurbileko emakumeen lekuan jarriko gara. Detaile guztiekin egingo dugu dantza eta ñimiñoa den orori ohore egingo diogu.

· Victoria Macarte, Barcelona

Rose Bruford eta Laban-en Londreseko eskolan eta Bartzelonako Institut del Teatren ikasi zuen. 2002an lanean hasiko da Butoh dantza konpainiarekin eta Katsura Kan & Saltimbanquesekin batera Erresuma Batua eta Europa zeharkatuko ditu. Gaur egun Bartzelonan bizi da eta bakarlanean ekoizten ari da 2005eko El Último Viaje del Buque Fantasma, 2006ko Demented Sausage, 2006-2007ko MeMento eta 2008ko Shit Bingo bezelako lanekin. La Calderako bizilaguna izandu da eta Frantzia, Erresuma Batua eta Bartzelonako inguruetan bere bakarlanak aurkeztera gonbidatu dute besteak beste. 

Honetaz gain, hainbat bideo-dantzatan parte hartu izan du Hangar-eko bizilagunak diren, Deforma kolektiboarekin batera buruturiko Diestra y Siniestra lanean edo IDN de NU2s festibalean aurkezturiko Para Ofelias lanean esaterako. Kaze Daruma elkarteko buru izan da hau bezelako proiektuak antolatu eta Tadashi Endo bezalako artistak gonbidatuz. Mary Dust izenarekin ere ezaguna da Quebec-en Raquel Labradorrekin burutu zuen bekadun proiektu bategatik.

Lanaren izenburua:  Megafauna

Egileak:  Victoria Macarte y Javi Álvarez

Ekoizpen data: 2009

Iraupena: 4'50 mins

Formatua:  Video - Afrodita Zebroïde sobre Hi8

Musika eta bideoa:  Néboa (Javi Álvarez)

Bere Megafauna lana honela deskribatzen du:

Gure lagun asko desagertu izan dira historian zehar.  Estepako bisontea,  letagin zorrotzeko basakatua, orein megaloceroa, basilosaurio bale erraldoia, gliptodontea, lemur erraldoia, lehoi marsupiala edo errinozero iletsua esaterako ez daude jada gure artean.

Bi izakik soilik lortu izan dute bizi irautea, mamuta; egun oraindik industriako makinariatan topa dezakeguna, eta afrodita zebroidea. Azkeneko odol beroko animalia hau daukagu ikusgai gure artean.
· Matanicola, Berlín 
Matan Zamir koreografo israeldarrak eta Nicola Mascia koreografo italiarrak buruturiko proiektu bat da Matanicola. Bikote honek, 2005ean Berlinen estreinaturiko Under (Yasmeen Godder-ekin elkarlanean) lana ere burutu izan du eta berekin Europa eta Israel osoa zeharkatu izan dute. Versus edo Ladies First dira bikotearen beste lan aipagarri batzuk.2008a geroztik, artista desberdinekin jardungo du elkarlanean Europa eta Japoniaren artean buruturiko Zenzors proiektuan. Urte berean Peaches abeslariarekin 2009-2010eko tour-erako show bat sortu zuen eta baita Lose You singleko bideorako koreografia bat ere.

2009 urte hasieran Jeremy Wade, Meg Stuart eta Brendan Dougher,  Politics of Ecstasy-eko komisarioek, Hebbel Am Ufer, Berlinen, burutuko zen inprobisaziozko dantza koreografien lehiaketa baten parte hartzera gonbidatu zituzten. 

Hontaz gain, Matanicolak ikasketa eta tailerrak ere ematen dituzte. Egun, La Calderako bizilagun dira eta udara honetan estreinatuko den lan bat gauzatzen ari dira bertan. Obra honen lan prozesua izango da gure artean ikusgai izango duguna

Lanaren izenburua: Untitled 2010

Sormena, performancea: Nicola Mascia, Matan Zamir

Bideo dokumentazioa: Ricardo Salas

Untitled 2010, Matanicola eta Grand Theatre Groningen-en azkeneko lanaren sormen prozesua jasotzen duen dokumentu bat da. Banakako proiektuak paraleloki burutzen jardun ostean berriz ere elkartzeko momentua iritsi da bi hauentzat; baina oraingoan are modu pertsonal eta intimoago batean. Momentu berri honetan, hutsetik abiatu ahi dute orain arteko ekoizpen eta sormen prozesuak alde batera lagatzeko. Orri zuri baten aurrean agertzen den margolari bat bezala, baina beraien kasuan euren gorputzak. Biak batera modu natural batean nola erreakzionatu eta lan egiten duten ikusi nahi dute, gorputz bat bestearen aurka.  

Honako hau, prozesu hori guztia jasotzen duen dokumentu bizi bat da.
· Natxo Montero, Bilbao 
Euskal dantzen bitartez izan zuen dantzarekin bere lehen kontaktua eta dantza garaikidearekin jarraituko du ondoren bere formazioa. Organik, Steak Tartar, Pisando Ovos edo Sofie Saller bezalako konpainiatan aritu da lanean dantzari bezala besteak beste. entre otras. 2008an bere konpainia sortuko du Bilbon eta bertan Jorge Lastra Naranjasekin batera lan eta dantzatuko Álvaro Estebanekin batera CUADRA–T, 2008ko Madrileko Koreografia Lehiaketako lan finalista, sortuko du eta hiru sariren irabazle izango da berarekin. 2009an Carni di primà qualità lanarekin Madrileko Koreografia Lehiaketako 2.saria irabazi zuen Patricia Fuentesen laguntzrekin. Gaur egun Carni di primà qualità, piezaren bigarren emanaldia prestatzen ari da konpainian eta 2010eko udazkenean aurkeztuko dute lanaren emaitza. Natxo ere La Calderako artista bizilaguna dugu urte honetan.

Lanaren izenburua: Carni di primà qualità.

Zuzendaritza artistikoa: Natxo Montero

Sormen eta interpretazioa: Patricia Fuentes  y Natxo Montero.

Iluminazioa: Natxo Montero_danza

Iraupena: Prozesuan (bertsio laburra 15 minutukoa)

Ekoizpena: Teatro Mutante S.L

Argazkilaritza: Jesús Vallinas

Azala, haragia, soinua eta mugimendua… Emakume eta gizakume arteko elkarreraginean parte hartzen duten elementuak eta berauen artean sortzen diren erlazio hierarkikoak. Carni di primà qualità obran gorputzak beste jarrera bat hartzen du: ez dago generorik, kontaktu bitartez abiadura eta intentsitate desberdinetako mugimendu eta soinua sortzen duten talka, ukipen, kontaktu edo azal irristadurarentza soilik dago lekua bere lanean. Sormen prozesuan darabilen lana da honakoa eta Veneciako (Opera Estate Venetoko) eta La Gomerako Zentru koreografikoko egoitzatan sorturiko ideiatik abiaturiko lana.

· Mopa Producciones, Barcelona
Mopa Producciones, Francisco Torres eta Juan Luis Matillak osatzen dute.

Francisco Torresek (Sevilla, 1971) clown ikasketak egin izan ditu Jango Edwards, Hetty Jansen, Alex Navarro edo Caroline Drain bezelako espezialistekin. Teatro de Lux konpainiaren sortzailea. Sevillako La Jauría, Axioma, La Cuadra, La Tarasca Mopa, Sparring Teatro konpainiekin ere lan egiten. Álvaro Barrancorekin batera Poke kolektiboaren sortzailea.  Chiqui Carabante zuzendariaren “Doce mas uno, una comedia metafísica” filma grabatzen amaitu berri du. Musikari bezala Marboro et Laboro edo Futurismo vs La llave de cristal bezelako lanak burutu ditu. 

Juan Luís Matilla (Salamanca, 1978) Imperdible, Thor, Teatro del Velador/Histrón edo Cocoondance bezelako konpainiekin egin du lan besteak beste. Mopako koreografo bezala honako lanak burutu izan ditu: Solitude, Delicatekken, Pensamientos de una Quesera, Danza Extraterrestre, Instalar Piloto Silencio, Tus hijos me están jodiendo la vida edo Fiera ( Pony Bravoko partaideekin batera, 2008).

Lanaren izenburua: Tuve que hacer el amor por cortesía

Mopa Producciones, SL

Sormen eta interpretazioa: Juan Luís Matilla y Fran Torres

Musika: Fran Torres

Ekoizpena: Miguel López

Soinua eta audiobisualak: Benito Jiménez

Diseinua: Daniel Alonso

Komunikazioa: Olga Beca

Speaker: Egunaren arabera txandatuz ibili dira 

Olga Beca, Ana Paris y Carina Martín.

Komun publikoa: Garbia utzi mesedez

Tuve que hacer el amor por cortesía, Francisco Torres eta Juan Luís Matillak sorturiko Performance bat da. Komun publiko batzutan kokatzen da gertakizuna eta minutu bat edo biko iraupeneko hamazazpi konposiziotan antolatzen da. Erabilera argibideak behar ditu lan honek. Izenburuak La Nausea, J.P. Sartreren lanetik atera dira: itzulpeneko eleberrietako kontestu gabeko esaldiek  esanahi desberdin eta berezi bat eskuratzen dute eta konposizio bakoitzari izaera berezi bate ematen die. Benito Jimenezen laguntza izan dute iluminazio eta bideo diseinurako.

· Silvia Sant Funk, Barcelona
Bartzelona, Londres, New York eta Caracasen izan da bere dantzari ikasketak burutzen. Espainiako eta atzerriko dantza konpainia desberdinekin lanean jardun ondoren (Mercè Boronat, Angels Margarit/Mudances, Arthur Rosenfeld, MªAntonia Oliver…), Bea Fernández eta Mònica Muntanerekin, La Poderosa espazioko zuzendaritza kideekin batera, Las Santas kolektiboa sortuko du 2001ean. Sortzaile-Dantzari lanaz gain, gorputzarengandik sorturiko eta gorputzaren  inguruko proiektuak aurrera eramaten ere jarduten du. Las Santasekin, Descontrolada , Ejercicio nº3, Bizarre, Apariencias edo La otra piel, 3encuentros-Primer ensayo sobre el sinsentido, Space Invaders eta Ella entra bezelako lanak burutu ditu.

Lanaren izenburua: Ella entra

Ideia, sormena eta interpretazioa: Silvia Sant Funk

Laguntza artistikoa: Mònica Muntaner

Musika FFF y Krishoo Monthieux

Iluminazioa: Ana Rovira

Produkzioa: Las Santas, La Poderosa

Produkzio exekutiboa: Paloma Gueilburt

Kolaborazioak: La Porta-espacio cómodo’09,  La Caldera eta Adriantic

Babesa: EADC-Generalitat Katalunia, ICUB-Ajuntament Bartzelona.

Ella entra, Silvia Sant Funkek oso zaila den gauza bat goraipagarri eta neurgarri egin nahi du: bere gorputza bera mugimenduan. Subjetua eta objetua bat direneko paradoxas beteriko bidaia honetan, dantzatzearen inguruko gogoeta sakon bat burutuko du eta dantzatze bera ere eztabaidagarri planteatu nahi du. Honela bada, bere dantzen bitartez adierazirik honen guztiaren inguruko gogoeta, galdera, hipotesi, formula eta abar bota nahi dizkio ikusleari.

Modu lasai, maitagarri eta epel batean eguneroko ekintzetako mugimenduen metafora bat gauzatu nahi izan du bere dantzan.
· Clara Tena, Barcelona, 1983
Inprobisaziozko dantza eta dantza garaikidea landu ditu dantzari eta koreografo bezala. Lapsus konpainiaren lan askotan parte hartu du  Alexis Eupierren zuzendaritzapean eta John Jasperse koreografoarekin, Misuse Liable to Prosecution izeneko sormen laborategian. tragantDansa konpainiaren Com Voldria Ser lanean ere jardun izan da besteak beste. Gaur egun La Calderako artista bizilagun bezala, 2008ko abenduan New Yorken hasitako Feather Leather proiektuko bakarlan baten sormen prozesuan darabil. Proiektu honetarako Yurie Umamoto, Ramón Rodríguez (The New Raemon, Madee) eta Hamsterloco laguntza jaso du.  

Lanaren izenburua: Feather Leather

La Calderan (Bartzelona) 2008ko apirila eta maiatza bitartean, Feather Leather proiektuaren entsegutan grabaturiko mikro piezak dira honakoak. Egunero egunero nire entsegua amaitu bezain laster pieza berri bat grabatzera behartzen dut nire burua. Hasiera batean, beste jende bati estudioan barne gertatzen dena erakustaraztea zen lan honen helburu bakarra. Baina gerora ohartu naiz zerbait amaitutzat ematean lortzen dugun sentsazioa, oso txikia izan arren, oso aberasgarria dela sormen prozesu batean darabilgunontzat.

2. Deialdiaren emaitzako hautatuak:

- Maïtena Aguer, Biarritz, 1975

Ekonomilaritza ikasketak burutu zituen eta finantza munduan hamar urtez lanean jardun ondoren, bat-batean guztiari buelta eman eta bere poltsa eta osagarri bilduma bat ateratzera animatu zen. Urtero bi bilduma sortzen ditu eta caprichos izenarekin batailatu ditu. Urte zoroetako (1920-1930), art-déco formatan eta garai hartako sentsualitatean oinarritzen da diseinurako ideiak bilatzerako orduan.

Lanaren izenburua: Les caprices de Maitena.

Les caprices de Maitenaren sormen eta ekoizpen laneko piezak.
- Yolanda Domínguez Rodríguez, Madrid, 1977

Madrileko Unibertsitate Complutensean lizentziatu zen arte ederretan. Arte eta Teknologia Berrien master bat burutu zuen (Madrileko Unibertsitate Europearrean) eta Argazkilaritza Kontzeptu eta Sormeneko beste master bat (Madrileko Argazkilaritza Eskolan  EFTI). Lehiaketa eta erakusketa askotan parte hartu izan du.

Lanaren izenburua: Pido para un Chanel

Emakumeari atxiki izan zaion erosketa konpultsiboak egiteko adikzioaren inguruko gogoeta bat da bideo dokumental bat hau. Madrileko Ortega y Gasset kalean filmatua izan da.

- Jessica Marie Saldou, Bocau, 1981

Shanghai, Txinan jaioa, Artearen Historia ikasketak burutu zituen Beijineko Academy of Fine Arten. Audiobisualen inguruko erakusketa asko burutu izan ditu eta mostra desberdinetako zuzendaritza lanetan ere aritu izan da. 2009an Europara mugituko da, Frantziara, bere lan artistikoarekin jarraitzeko asmoz. 

Lanaren izenburua: Je Te Vois

Bideo honekin gizadiaren garrantzia goraipatu nahi izan du Jessicak. Hori adierazteko modu oso sinplea aukeratu du; irudia eta azpititulua. Hauen bitartez bere mezuaren proposamena zabaldu nahi du: egunkaritako titular, iragarki mezu edo eta literaturako klasikoak barregarri bilakatzea. 

- Nerea De Diego, Iruña, 1974 eta Patirke Arenillas Belaza, Bilbo, 1974

Nerea de Diego irudiarekin jolasten duen artista bat da. Bere sormen esparrua oso zabala da: marrazketa, argazkilaritza, eskultura, bideoa, instalazioa edo eta interbentzioa. Arte Ederretan lizentziatua (UPV-EHU 1997) izan zen eta ondoren Rogelio López Cuenca, Ion Munduate y Blanca Calvo, Mireya Masó, Bleda y Rosa, John Davies edo Bruce Mclean bezelako artistekin ere ikasi izan du.

Patirke Arellinas ere Arte Ederretan lizentziatu zen EHUn eskulturan espezializatuz. Karrera amaitu bezain laster Europako Batasuenko Erasmus beka eskuratu eta Oportora mugituko da bere ikasketekin jarraitzeko hainbat kurtso eta seminariotan parte hartuz. 

Lanaren izenburua:  22-0

Nekazal ingurune batean girotua, eszenatoki bezala frontoi berde busti bat duelarik, emakume txiki baten eta kalabaza erraldoi baten arteko lehia biziko dugu. Hasera batean badirudi indarrak parekaturik daudela baina berehala batak bestea garaituko du.

- Mikel Daverat, Baiona, 1979

Artista plastikoa, bere Baionako estudio-galerian sortu eta erakusten ditu bere lanak.

Lanaren izenburua: Sans Titre

Meditazioa. Hori da transmititu nahi duena irudi arrunt baten bitartez, meditazioa sormen prozesu bat bezala ulertua. 

3. Deialdiaren emaitzako EITB Demodé sariaren irabazleak 

- Aitor  Ruiz de Eguino, Donostia

Enpresaritza Zientziatan lizentziatu eta Baliabide Kulturalen Kudeaketa master bat gauzatu ditu Euskal Herriko Unibertsitatean hernaniar honek. Bere ikasketekin alderatuz, eskultura, pintura eta zeramika lantzen ditu Aitorrek bere espresio bide gisa. Disziplina anitzekin ibili izan da lanean eta autodidakta huts bat da, teknika desberdinekin esperimentatuz eboluzionatu eta etengabe hazten jarraitzeko nahaiarekin. Kolore bizia da bere lanaren ezaugarrietariko bat, eta sprya edo aluminiozko lientzoen erabilerarekin lortzen du hau. Erakusketa askotan parte hartu izan du, indibidual nahiz kolektiboki. 

Lanaren izenburua: Proceso creativo esculturas de aluminio.

Irudi hutsetan jasoriko deskribapen bat, aluminio urtuzko eskulturen sormen prozesua azaltzen duena. Tailerreko lana, bozetoak, formak, urtzea, pulitzea, erakusketa… Ideiaik emaitzararteko prozesu oso batzen duen dokumentua.

· La Pluma Eléktr*k, Madrid
2005ean arte urbanoarekin lanean hasi zen disziplina anitzeko kolektibo bat da. Arte hertsakorra, urbanoa eta delituzkoa definitu beharko bagenitu, berauen arten nahasteko arrazoi paregabea litzakete eta umore osagai garrantzitsu batekin osatu beharko genuke nahasketa hori. El perillas, armiarma bat, Aïda Gómez eta Diego Vasko dira taldea osatzen duten artistak. Graffitia, kale eskulturas, poster art, pixel art... Transgresioa, freskotasuna, esperimentazioa eta elektrizitate mordo bat kolektibo hiperaktibo honentzat. 

Lanaren izenburua: Spider Tag Vs The World, Capítulo 1

Spider Tag proiektua, espazio publikoetan armiarma sareak jostea da; armiarmak egin ohi duen bezala hiriko espazio ahaztuak okupatu eta koloretako artile eta iltzeez baliatuz kolorez beteriko unibertso berri bat eraikitzea da helburu. Hormak, izkinak, ateak, belardiak, sareak… edozein elementuk balio du kolore berri batekin margotzeko. Kalean egindako arte mota bat da hau, abstraktua, geometrikoa eta hiru dimentsiotakoa.  

Bideo honetan Spider Tag ekimen baten prozesua dago ikusgai.
- Franck Cazenave, Biarritz, 1974

Arte Grafikoetan diplomatua, ECV, Frack Biarritzen jaiotako artista euskaldun bat dugu. Bere ikasketak amaitu bezain laster gizatasuna eta naturaren arteko gogoetan jardun izan du. 10 urtetan ikerketa lanean ibili izan da orografia berdearen eta emakumearen gorputzaren inguruko paisaia menditsuak aztertu eta berauen arteko limite eta erlazioak identifikatzen. Marrazkiak, argazkiak, irudi digitalak, plastilinak, ehuna eta performancea izan dira besteak beste bere espresio bideak hortarako.

Lanaren izenburua: Women Nature

Banan-banan josiriko milaka ehun desberdin, joskera gabekoa mutazioan darabilen kukulua, izaki hauskorrentzako ametsetako babesleku iragankorra, krisalida edo medusa bat gogorarazten digun emakume irudiaren keinu bat da. 

Bideo honek bere sormen prozesu hori guztia jasotzen du.

4. Gonbidatu berezia: Tanttaka - Kukai Dantza konpainia
Kukai Dantza Konpainiak jatorri tradizionaleko dantza ikuskizunak sortzen ditu. Dantza tradizionaletik abiatuta, Kukaik beste arte jarduerekin, beste dantza estiloekin eta beste pentsamoldeekin elkarlana bultzatzen du. Dantza tradizionaletik abiatuta, ikuskizun garaikideak sortzen ditu.

‘Deiadarra’ izeneko koreografia aurkeztuz ekin zion lanari 2001.urtean, eta harrez geroztik makina bat lan egin ditu. Esanguratsuak dira, Tanttaka Teatroarekin elkarlanean ekoiztutako ikuskizunak: ‘1937, gogoaren bidezidorretatik’ (2002), ‘Otehitzari Biraka’ (2005) eta ‘Hnuy illa…’ (2008). Ikuskizun horiek arrakasta handia lortu dute Euskal Herrian. Emanaldi ugari egiteaz gain, 2003. urtean Donostia Antzerki Saria eskuratu zuen ‘1937’ ikuskizunak. Halaber, Euskal Herritik kanpo ere emanaldi dezente egin dituzte ikuskizun hauekin. Hala , Argentinan, Txilen, Uruguain, Venezuelan, Estatu Batuetan, Kolonbian eta Erresuma Batuan aurkeztu ditu bere ikuskizunak.

Tanttaka Teatroarekin harreman estua izanda ere, Kukaik beste hainbat lankidetza ere burutu ditu. Esate baterako, 2007. urtean, Logela Multiemdiarekin batera ‘Latidos/Taupadak’ kale-ikuskizuna sortu zuen Valladolideko Nazioarteko Kale Antzerki Jaialdiaren enkarguz.

Kukairen jarduera nagusia ikuskizunen produkzioa eta aurkezpena izanik ere, saio berezi ugari egin ditu hainbat ekitalditan. Esate baterako, ‘Arditurri, Bertsoak dantzan’ saioa, 2007. urteko Max Sarien Gala, Euskal Turismoaren Gala, Haizearen Orraziaren inaugurazioa, Gipuzkoako Batzar Nagusien inaugurazioa, Nazioarteko Antzerki Egunaren Gala, Korrikaren aurkezpena…

Ibilibide honetan guztian artista ugarirekin lankidetzan jarduteko aukera izan du Kukaik: Mireia Gabilondo, Juan Mari Beltran, Mikel Urdangarin, Iñaki Salvador, Logela Multimedia, Carlos Nuñez, Sol Pico, Jon Maia eta Andoni Egaña bertsolariak, Oreka TX…

Oholtza gainean ageri den ikuskizun osatu batek behar dituen oinarri guztiak ipiniko ditu Ttanttakak. Dantzak, antzerkiak eta musikak bat egin dute euskal dantza tradizionalean oinarritutako ikuskizun hau sortzeko. Eta, gainera, izen propio oso esanguratsuekin.

Lanaren izenburua: Hnuy llla

Gidoia eta zuzendaritza: Mireia Gabilondo

Koreografia: Jon Maya

Musika: Iñaki Salvador

Poesia: Joseba Sarrionandia

Eszenografia: Fernando Bernues

Dantzariak: Jon Maya, Alain Maya, Enero Gil, Ibon Huarte, Urko Mitxelena,

Vanesa Castaño eta Nerea Vesga

‘1937’ eta ‘Otehitzari Biraka’ ikuskizunen ondotik, udaberri honetan Kukai Dantza Konpainiak eta Tanttaka Teatroak ikuskizun berria aurkeztu dute. Hnuy llla.

Aurreko lanetan hartutako norabidean aurrerapauso bat emango dute, gizakien arteko harremanak oinarri hartuta. Amodioa, desamodioa, bakardadea, erbestea… Poesiak zipriztindutako ikuskizuna izango da. Dantza lengoaia nagusia izanda ere, dantzarien mugimenduak poesia izango du bidelagun. Ez edozein poesia, gainera. Izan ere, Joseba Sarrionandiaren testuak izango dira Kukai eta Tanttakaren ikuskizun berriaren ardatz.

Ikuskizun poetikoa, beraz, dantza eta musika sujerenteen bidez azalduta. Ikuskizuneko musikaren egilea Iñaki Salvador izango da eta koreografoa Jon Maya. Elementu guzti hauekin Mireia Gabilondok osatuko du gidoia eta zuzendaitza.

Kukai eta Tanttaka ikuskizuna sortzeko prozesuan murgilduta daude bete-betean. Azaldutako ardatzaren gainean, sortzaileak lanean ari dira egunotan. Maiatzean igo dira lehen aldiz dantzriak oholtzara lan berri honekin.

Egunotan Euskal Herriko antzokitan biran darabilen, Kukai-ttanttakak  elkarlanean sorturiko azkeneko lan hau izango dugu ikusgai bideo honetan. 

